
Кимки билиш ўзи учун ман қилинган нарсани билишни хоҳласа,
фаҳми таслим бўлиш ила қониқмаса, бу матлаби уни холис
тавҳиддан, соф маърифатдан ва саҳиҳ иймондан тўсибдир.

Шарҳ: Бу аввалги гапни таъкидлаш бўлиб, шунингдек, дин асослари ва
ундан бошқа масалаларда бирор нарсани илмсиз гапиришдан
огоҳлантиришдир.



Яъни кимки Аллоҳ таоло ва Унинг Расули ман қилган, муташобиҳ оятлар,
Аллоҳнинг зоти ва сифатининг ҳақиқати ҳамда шунга ўхшаш нарсаларни
билишга уринса, фаҳми ва илми Аллоҳ ва Расул айтган нарсаларга таслим
бўлиш ила қониқмаса, унинг кўзлаган нарсаси ботилдир. Бу нарса уни
холис тавҳиддан, соф маърифатдан ва саҳиҳ иймондан тўсади.

Аллоҳ таолонинг қуйидаги оятлари бунга далилдир:

ے ے ھ ھ ھ ھ ہ ہ ہ ہ ۀ

ۆۇ ۇ ڭ ڭ ڭ ڭۓ ۓ
«Аммо қалбларида оғиш бор кимсалар фитна мақсадида ва уни
таъвил қилиш мақсадида ундан муташобиҳ бўлганига осилиб
оладир. Унинг таъвилини Аллоҳдан бошқа ҳеч ким билмас» (Оли
Имрон сураси, 7-оят).

ئى ئى ئى ئې ئې ئېئۈ ئۈ ئۆ ئۆ ئۇ ئۇ ئو

ئج ی ی ی ی
«Ўзинг билмаган нарсага эргашма! Албатта, қулоқ, кўз ва дил – ана
ўшаларнинг барчаси сўралажак нарсалардир» (Исро сураси, 36-оят).



چ چ چ ڃ ڃ ڃ ڃ ڄ ڄ ڄ

ڇ ڇ چ
«Одамлардан Аллоҳ ҳақида билмасдан тортишганлари ва ҳар бир
бебош шайтонга эргашганлари ҳам бор» (Ҳаж сураси, 3-оят).

ڃ ڃ ڄ ڄ ڄ ڄ ڦ ڦ ڦ ڦ ڤ ڤ

ڌڌ ڍ ڍ ڇ ڇڇ ڇ چ چ چ چ ڃڃ

ژ ژ ڈ ڈ ڎ ڎ
«Одамлардан Аллоҳ ҳақида илмсиз, на ҳидоят ва на нурли китобсиз
ҳолда тортишадиганлари бор. Аллоҳнинг йўлидан адаштириш учун
бўйнини булқаб (тортишар). Унга дунёда шармандалик бор. Ва
қиёмат куни унга ёниш азобини тоттирамиз» (Ҳаж сураси 8-9-оятлар).



ئىئې ئې ئې ئۈ ئۈ ئۆ ئۆ ئۇ ئۇ
«Аллоҳдан бўлган ҳидоятсиз, ўз ҳавойи нафсига эргашгандан кўра
ҳам адашганроқ кимса борми?!» (Қасос сураси, 50-оят).

ئې ئې ئې ئۈئۈ ئۆ ئۆ ئۇ ئۇ ئو ئو

ئى ئى ئى
«У(мушрик)лар Роббларидан ҳидоят келганига қарамай, гумон ва
ҳавойи нафс хоҳишига эргашарлар, холос» (Нажм сураси, 23-оят).

Ва имом Термизий Абу Умома Боҳилий розияллоҳу анҳудан ривоят қилган
Расулуллоҳ соллаллоҳу алайҳи васалламнинг ҳадисларидир. Унда у зот
соллаллоҳу алайҳи васаллам:

«Жадал (тортишув) берилганлардан бошқа ҳеч бир қавм ҳидоятда
бўлганидан кейин адашмаган», деганлар.

Ва яна Набий соллаллоҳу алайҳи васалламнинг «Одамларнинг Аллоҳ
ҳузурида ғазабга энг кўп дучор бўладигани ашаддий
хусуматчисидир», деган сўзлари.

(Бухорий ва Муслим Оиша розияллоҳу анҳодан ривоят қилишган.)

«Ақийдатут Таҳовия шарҳининг талхийси» китобидан

Ушбу китоб Ўзбекистон Республикаси Вазирлар Маҳкамаси ҳузуридаги Дин ишлари бўйича
қўмитанинг 2022 йил 5 октябрдаги 03-07/7619-рақамли хулосаси асосида чоп этилган.

 

 


